             Bosna i Hercegovina 

    Fedracija Bosne i Hercegovine 

Bosansko-podrinjski kanton Goražde 

           VLADA KANTONA

Z A K O N

o izmjenama i dopunama 

Zakona o porezu na imovinu, naslijeđe i poklon

Goražde, juli 2012. godine

Na  osnovu člana  23. stav b) Ustava  Bosansko – podrinjskog  kantona  Goražde (“Sl.novine  Bosansko-podrinjskog kantona Goražde” br. 8/98,10/00 i 5/03) i člana 106. Poslovnika Skupštine Bosansko – podrinjskog  kantona  Goražde  (“Sl.novine  Bosansko-podrinjskog kantona Goražde” br. 10/08), Skupština Bosansko – podrinjskog  kantona  Goražde  na  sjednici  održanoj  dana ____________ 2012.godine, d o n o s i:

Z  A  K  O  N

O  IZMJENAMA I DOPUNAMA ZAKONA O POREZU NA IMOVINU, NASLIJEĐE I POKLON
Član 1.

U Zakonu o porezu na imovinu, naslijeđe i poklon (“Službene novine Bosansko-podrinjskog kantona Goražde”,broj 7/09), u Poglavlju II - Porez na imovinu,u članu 9. stav 1. se mjenja na način da se iza riječi “pravno ili fizičko lice koje je vlasnik” brišu riječi “i korisnik” te se se mjenja i tačka 4. tako da ista sada glasi: 

“4. garaže i parking prostora koji se izdaje pod zakup” dok se iza tačke 7. dodaju tačke 8. i 9. koje glase: 
8. benzinska pumpa kao jedno prodajno mjesto
9. zemljište upotrebljeno za benzinsku pumpu

U Poglavlju II - Porez na imovinu, u članu 9. stav 4. se mjenja tako da sada glasi:

“Obveznik poreza na imovinu je pravno ili fizičko lice koje je vlasnik ili korisnik automata za igre za zabavu ukoliko se isti nalaze na teritoriji opštine u sastavu Bosansko-podrinjskog kantona Goražde.” 

U Poglavlju II - Porez na imovinu, u članu 9. iza stava 4. dodaju se novi stavovi 5., 6. i 7.  koji glase:

“Zgradom ili stanom za odmor i rekreaciju se u smislu odredbi ovog Zakona smatraju sve zgrade, kuće, stanovi i druge nekretnine namjenjene za stanovanje a koje se ne koriste za stanovanje obzirom da vlasnik ili drugo lice ne stanuju u toj nekretnini i nemaju prebivalište na toj adresi.
Poslovnim prostorijama koje se ne koriste se u smislu odredbi ovog Zakona smatraju sve kancelarijske, ugostiteljske, trgovinske, skladištne, proizvodne i druge privredne poslovne prostorije i objekti koje se ne koriste na način da se u njima obavlja registrovana privredna djelatnost.
Ako je imovina u vlasništvu ili je koristi više lica, svako od njih je obveznik poreza na imovinu srazmjerno dijelu vlasništva ili dijelu korisnika”

Član 2.


U Poglavlju II - Porez na imovinu, u članu 10. stav 1. tačka 4. se mjenja a tako da ista sada glasi:


“ 4. za garažu i parking prostor koji se izdaje pod zakup 2,00 KM po 1m2”.

U Poglavlju II - Porez na imovinu, u članu 10. stav 1 iza tačke 9. dodaju se nove tačke 10.,11. i 12. koje glase:


“10. za automate za igre za zabavu, odnosno za automate, kompjutere i druge uređaje koji se koriste za igre za zabavu po jednom uređaju 300,00 KM
  11. za benzinsku pumpu kao jedno prodajno mjesto 3.000,00 KM 

  12. za zemljište upotrebljeno za benzinsku pumpu 3,00 KM po 1m2”

 U Poglavlju II - Porez na imovinu, u članu 10. stav 4. se mjenja tako da se na kraju rečenice se umjesto tačke stavlja zarez i dodaju se riječi:” izuzev poreza koji se prema ovom članu plaća u godišnjem paušalnom iznosu za poslovne prostorije koje se ne koriste i poslovne prostorije koje se izdaju u zakup ukoliko se radi o proizvodnim i skladišnim poslovnim prostorijama za koje se plaća porez u visini utvrđenoj u tačkama 2. i 3. stava 1. ovog člana i ne može se općinskim propisom utvrditi plaćanje u većem iznosu”.

Član 3.


U Poglavlju II - Porez na imovinu, u članu 15. stav 1. tačka b). se mjenja a tako da ista sada glasi:


“b) za pokretnu imovinu obuhvaćenu članom 10. stav 1. tačke 8., 9. i 10. prema mjestu gdje se imovina nalazi,”

Član 4.


Ovaj  Zakon  stupa  na  snagu  osmog  dana  od  dana  objavljivanja  u  “Službenim  novinama  Bosansko-podrinjskog kantona Goražde”, a primjenjivaće se od 01.01.2013.godine.

    G O R A Ž D E






O b r a z l o ž e nj e

Nacrta Zakona  o izmjenama i dopunama Zakona o porezu na imovinu, naslijeđe i poklon
I – USTAVNI  OSNOV


Ustavni  osnov za  donošenje  Zakona  o izmjenama i dopunama Zakona o porezu na imovinu, naslijeđe i poklon je  u  Glavi III . Ustava  Bosansko – podrinjskog  kantona  Goražde ( “Sl.novine  BPK Goražde” br. 8/98 i 5/03 )..

II – RAZLOZI  ZA  DONOŠENJE  ZAKONA


Razlog za donošenje Zakona  o  izmjenama i dopunama Zakona o porezu na imovinu, naslijeđe i poklon je neophodnost izmjene odnosno dorade određenih odredbi radi adekvatnog normiranja u cilju ostvarivanja određenih mjera ekonomske politike i određenih fiskalnih efekata.

Naime imajući u vidu privredna kretanja i osjetan ekonomski razvoj na području našeg Kantona te odredbe zakona koji se primjenjuju u drugim djelovima Bosne i Hercegovine a koji regulišu predmetnu materiju, potrebno je prošitriti obuhvat Zakona o porezu na imovinu, naslijeđe i poklon te je potrebno određene odredbe izmjeniti odnosno doraditi u tom pravcu.

 
U vezi sa naprijed navedenim smatramo da je sada potrebno uraditi određene manje izmjene kako bi se proširio obuhvat odnosno kako bi se predvidjelo oporezivanje automate za igre za zabavu, parking prostora, benzinskih pumpi, zemljišta upotrebljenog za benzinsku pumpu te kako bi se određene odredbe Zakona dodatno razradile a sve radi povećenja efikasnosti u implementaciji odredbi zakona. 
Takođe skrećemo pažnju da je dok se ne stvore pretpostavke na nivou Federacije Bosne i Hercegovine za reformu sistema oporezivanja imovine odnosno donošenje potpuno novog zakona kojim će se urediti pitanje oporezivanja imovine neophodno nastaviti sa kontinuiranim praćenjem stanja u toj oblasti te kada se procjeni da je to potrebno ići sa novim izmjenama i dodatnim proširenjem obuhvata a sve kako bi se na taj način sa postepenim izmjenama postigli odgovarajući fiskalni efekti te potaknulo aktivno korištenje imovine.

III – VAŽNIJA  ZAKONSKA  RJEŠENJA

Poglavlje II - Porez na imovinu,u članu 9. stav 1. se mjenja na način da se iza riječi “pravno ili fizičko lice koje je vlasnik” brišu riječi “i korisnik” a u istom stavu se mjenja i tačka 4. tako da ista sada glasi:

“4. garaže i parking prostora koji se izdaje pod zakup”, dok se iza tačke 7. dodaju tačke 8. i 9. koje glase: 

8. benzinska pumpa kao jedno prodajno mjesto

9. zemljište upotrebljeno za benzinsku pumpu

Poglavlje II - Porez na imovinu, u članu 9. stav 4. se mjenja tako da sada glasi:

“Obveznik poreza na imovinu je pravno ili fizičko lice koje je vlasnik ili korisnik automata za igre za zabavu ukoliko se isti nalaze na teritoriji opštine u sastavu Bosansko-podrinjskog kantona Goražde.” 
Poglavlje II - Porez na imovinu, u članu 9. iza se mjenja tako što se iza stava 4. dodaju se novi stavovi 5., 6. i 7.  koji glase:

“Zgradom ili stanom za odmor i rekreaciju se u smislu odredbi ovog Zakona smatraju sve zgrade, kuće, stanovi i druge nekretnine namjenjene za stanovanje a koje se ne koriste za stanovanje obzirom da vlasnik ili drugo lice ne stanuju u toj nekretnini i nemaju prebivalište na toj adresi.

Poslovnim prostorijama koje se ne koriste se u smislu odredbi ovog Zakona smatraju sve kancelarijske, ugostiteljske, trgovinske, skladištne, proizvodne i druge privredne poslovne prostorije i objekti koje se ne koriste na način da se u njima obavlja registrovana privredna djelatnost.

Ako je imovina u vlasništvu ili je koristi više lica, svako od njih je obveznik poreza na imovinu srazmjerno dijelu vlasništva ili dijelu korisnika”

Navedene izmjene je potrebno izvršiti kako bi se među obveznike poreza na imovinu uvrstila pravna i fizička lica koja su vlasnici  parking prostora koji se izdaje pod zakup, vlasnici benzinskih pumpi odnosno lica koja su vlasnici odnosno korisnici aparata za igre za zabavu. Pored toga dorađene su i određene odredbe odnosno dodati su novi stavovi  a sve kako bi iste bile jasne i nedvosmislene.

Poglavlje II - Porez na imovinu, u članu 10. stav 1. tačka 4. se mjenja a tako da ista sada glasi:


“ 4. za garažu i parking prostor koji se izdaje pod zakup 2,00 KM po 1m2, a iza tačke 9. dodaju se nove tačke 10.,11. i 12. koje glase:


“10. za automate za igre za zabavu, odnosno za automate, kompjutere i druge uređaje koji se koriste za igre za zabavu po jednom uređaju 300,00 KM

  11. za benzinsku pumpu kao jedno prodajno mjesto 3.000,00 KM 

  12. za zemljište upotrebljeno za benzinsku pumpu 3,00 KM po 1m2”

Navedene izmjene je neophodno izvršiti kako bi se odredilo koji je minimalan iznos koji se mora platiti na ime poreza za parking prostor koji se izdaje pod zakup, na ime benzinske pumpe kao prodanjog mjesta, zemljišta upotrebljenog za benzinsku pumpu te minimalan iznos koji se mora platiti na ime porez za automate za igre na sreću. 

Poglavlju II - Porez na imovinu, u članu 10. stav 4. se takođe mjenja na način da se na kraju rečenice se umjesto tačke stavlja zarez i dodaju riječi:” izuzev poreza koji se prema ovom članu plaća u godišnjem paušalnom iznosu za poslovne prostorije koje se ne koriste i poslovne prostorije koje se izdaju u zakup ukoliko se radi o proizvodnim i skladišnim poslovnim prostorijama za koje se plaća porez u visini utvrđenoj u tačkama 2. i 3. stava 1. ovog člana”.

Navedene izmjene je neophodno izvršiti kako bi se izmjenila odredba kojom se ovlaščuju općine da mogu vojim propisom utvrditi visinu poreza u godišnjem paušalnom iznosu najviše dva puta većem od iznosa utvrđenog Zakonom o porezu na imovinu, naslijeđe i poklon na način da se pravi izuzetak kada su u pitanju skladištene i proizvodne poslovne prostorije za koje se ne može utvrđivati visina poreza u godišnjem paušalnom iznosu veća od one koja je utvrđena u tačkama 2. i 3. stava 1. člana 10 predmetnog Zakona. Ova izmjena je bitna jer se otklanja mogućnost da se na području određenih opština predvidi oporezivanje u većem iznosu što bi moglo pogoršati uslovi za poslovanje privrednih subjekata odnosno predstavljati preveliko opterećenje z ate privredne subjekte.
Poglavlje II - Porez na imovinu, u članu 15. stav 1. tačka b). se mjenja a tako da ista sada glasi:

“b) za pokretnu imovinu obuhvaćenu članom 10. stav 1. tačke 8.,9. i 10. prema mjestu gdje se imovina nalazi

Navedenom izmjenom se propisuje da se za pokretnu imovinu koja je obuhvaćena članom 10. stav 1. tačke 8., 9. i 10. odnosno za automate za igre na sreću, stolove u kasinu i automate za igre za zabavu porez na imovinu plaća prema mjestu gdje se imovina nalazi. Ova odredba je bitna obzirom da sjedište značajanog broja subjekata koji su vlasnici ili koriste tu imovinu nije na podrčju Bosansko-podrinjskog kantona Goražde a predlagaća je mišljneja da je ukoliko se ta imovina nalazi i koristi na području općina koje ulaze u sastav Bosansko-podrinjskog kantona Goražde istu neophodno oporezivati ne u mjestu sjedišta tog subjekta već u mjestu gdje se ista nalazi odnosno po ovom Zakonu.  

Oporezivanje aparata za igre za zabavu je predviđeno u gotovo svim kantonima dok je oporezivanje i parkimg prostora koji se izdaje pod zakup takođe predviđeno u većem broju kantona među kojima su i Tuzlanski kanton, Sarajevski kanton te Zeničko-Dobojski kanton.
VI- FINANSIJSKA SREDSTVA 

Za provođenje ovog zakona nisu potrebna posebna finansijska sredstva.

